Na osnovu člana 29 tačka 14 Statuta, Nastavničko vijeće JU OŠ »Štampar Makarije« - Podgorica, na sjednici održanoj _04.04.2012_______.godine, donosi – 

P O S L O V N I K

O  RADU  NASTAVNIČKOG VIJEĆA  JU  OŠ  »ŠTAMPAR MAKARIJE«  PODGORICA

I OSNOVNE ODREDBE

Član 1


Ovim Poslovnikom se, u skladu sa Zakonom i Statutom škole, bliže uređuju pitanja od značaja za rad i funkcionisanje Nastavničkog vijeća, kao stručnog organa škole. Nastavničko vijeće vrši poslove utvrđene Zakonom i Statutom škole.
II SAZIVANJE I TOK SJEDNICE

Član 2


Nastavničko vijeće radi na sjednicama.


Sjednice Nastavničkog vijeća se održavaju po potrebi, a najmanje dva puta u klasifikacionom periodu.


Sjednice Nastavničkog vijeća saziva direktor škole, putem obavještenja na oglasnoj tabli u zbornici, najmanje 3 dana prije održavanja.


Vanredne sjednice mogu se zakazati najmanje 24 časa prije održavanja sjednice, pri čemu se članovi Nastavničkog vijeća moraju telefonski obavijestiti o vanrednoj sjednici.


U obavještenju za sjednicu obavezno se navodi dan i vrijeme početka sjednice i dnevni red.


Sjednice Nastavničkog vijeća održavaju se nakon redovne nastave.


Sjednice Nastavničkog vijeća su javne.

Član 3


Sjednicama Nastavničkog vijeća rukovodi direktor škole, koji je odgovoran za primjenu odredaba ovog Poslovnika.


Pošto otvori sjednicu, predsjedavajući konstatuje da li postoji kvorum za rad. Ako je sjednici prisutno više od polovine članova, smatra se da postoji dovoljan broj za punovažno odlučivanje.


U slučaju da je prisutan manji broj od polovine članova, predsjedavajući odlaže sjednicu.

Član 4


Prva tačka dnevnog reda svake sjednice je usvajanje zapisnika sa prethodne sjednice.


Svaki član Nastavničkog vijeća ima pravo da predloži izmjene i dopune dnevnog reda i o njima se mora odlučivati prije prelaska na dnevni red.


Pošto je dnevni red usvojen (uključujući prijedlog sa izmjenama i dopunama) predsjedavajući proglašava utvrđeni dnevni red koji se konstatuje u zapisniku.

Član 5


Rad na sjednicama se odvija prema dnevnom redu. O pojedinim pitanjima referiše direktor ili drugi izvjestilac (pomoćnik direktora, pedagog ili drugi član Nastavničkog vijeća).


Nakon izlaganja direktora (ili drugog izvjestioca) predsjedavajući poziva članove Nastavničkog vijeća na diskusiju koja traje dok svi prijavljeni ne iznesu svoje mišljenje o tom pitanju.


Svakom prijavljenom se mora omogućiti učešće u raspravi.


Diskusija člana vijeća može trajati najduže 5 minuta.


Kada se utvrdi da je pojedina tačka dnevnog reda iscrpljena, diskusija se zaključuje i predsjedavajući predlaže donošenje zaključaka.


Zaključci treba da budu formulisani tako da se tačno, jasno i sažeto izrazi odluka Nastavničkog vijeća.

III ODLUČIVANJE

Član 6


Nastavničko vijeće odlučuje većinom ukupnog broja članova, ako Statutom nije utvrđeno da o određenim pitanjima odlučuje druga većina.


Nastavničko vijeće, po pravilu, odlučuje javnim glasanjem.


Izuzetno, Nastavničko vijeće može o pojedinim pitanjima odlučivati tajnim glasanjem, ako je to propisano Zakonom, ili ako se za takav način glasanja izjasni više od polovine članova Nastavničkog vijeća.

Član 7


Nastavničko vijeće može odlučiti da se sjednica prekine ako se utvrdi da se ne mogu sva pitanja predviđena dnevnim redom razmotriti. U tom slučaju odmah se određuje dan za održavanje nastavka sjednice. 

IV ZAPISNIK 

Član 8 


Na svakoj sjednici Nastavničkog vijeća vodi se zapisnik. Zapisnik vodi pedagog ili drugi član koji se odredi na samoj sjednici.


U zapisnik se unose sažeto diskusije, zaključci i izjave za koje pojedini članovi izričito traže da se unesu.


Zapisnik (svaku stranicu) potpisuje zapisničar i predsjedavajući.


Izmjene i dopune zapisnika se vrše samo odlukom Nastavničkog vijeća prilikom njegovog usvajanja.


Zapisnik se mora sastaviti i  potpisati najkasnije 5 dana po održanoj sjednici.


Original zapisnika čuva se u sekretarijatu škole kao dokument trajne vrijednosti.


Direktor škole se stara da se donijete odluke izvrše.

V IZBOR PREDSTAVNIKA ZAPOSLENIH U ŠKOLSKI ODBOR

Član 9


Nastavničko vijeće bira jednog predstavnika zaposlenih za Školski odbor. 


Na sjednici Nastavničkog vijeća se predlaže više od jednog kandidata za člana Školskog odbora iz reda zaposlenih. 


Članovi Nastavničkog vijeća mogu predložiti dva ili više kandidata iz reda zaposlenih.


Ne mogu biti predloženi direktor i zamjenici direktora.

Član 10


Nastavničko vijeće bira komisiju za izbor predstavnika zaposlenih u Školski odbor. Komisija ima tri člana i tri zamjenika.


Za članove i zamjenike članova komisije ne mogu biti predloženi zaposleni koji su kandidati za člana Školskog odbora.


Nastavničko vijeće se izjašnjava o svakom članu i zamjeniku člana komisije pojedinačno, većinom glasova prisutnih članova Nastavničkog vijeća.

Član 11


Jednog člana Školskog odbora iz reda zaposlenih, od predloženih kandidata, biraju članovi Nastavničkog vijeća tajnim glasanjem.


Izbor prati Komisija i sastavlja zapisnik o toku i rezultatima izbora.


Članovi Nastavničkog vijeća mogu da glasaju za najviše jednog kandidata.


Glasački listići na kojima je zaokruženo više od jednog predloženog kandidata, ili nije zaokružen ni jedan, smatra se nevažećim.


Nastavničko vijeće usvaja zapisnik Komisije.


Jedan kandidat koji dobije najviše glasova postaje član Školskog odbora iz reda zaposlenih, sa mandatom od 4 godine.

VI ZAVRŠNE ODREDBE

Član 12

Odredbe ovog Poslovnika primjenjuju se i na rad ostalih stručnih tijela (odjeljenskih vijeća i stručnih aktiva nastavnika). 


[image: image1.jpg]Za sve ono §to nije regulisano odredbama ovog Poslovnika primjenjivaée se
odredbe Zakona i Statuta $kole.

Clan 13

Ovaj Poslovnik stupa na snagu osmog dana po objavljivanju na oglasnoj tabli
Skole.

